
ONA VA BOLA O‘RTASIDAGI
PSIXOLOGIK MUNOSABATLAR
TIZIMIDA NEVROTIK

SHAKLLANISHI

Bekmirov Tolib Rashidovich

Toshkent davlat tibbiyot universiteti

Pedagogika va psixologiya kafedrasi katta o‘gituvchisi,
psixologiya fanlari bo‘yicha falsafa doktori (PhD)

Abstract: Ushbu maqolada onalarda kuzatiladigan nevrotik holatlarning shakllanishi va ularning bola psixik rivojlani-
shiga ta’siri tahlil gilinadi. Tadgigotda 334 nafar ona va ularning farzandlari ishtirok etgan bo‘lib, psixodiagnostik metodlar
yordamida depressiya, xavotir, agressiya hamda ota-ona—bola munosabatlari o‘rganilgan. Natijalar shuni ko‘rsatadiki,
onalardagi nevrotik holatlar bolaning yosh ingirozlarini kechirishida sezilarli ahamiyat kasb etadi va psixoprofilaktika
hamda psixokorreksiya zarurligini tasdiglaydi.

ona, bola, nevroz, psixik rivojlanish, xavotir, nevrotik holat.
Annotatsiya: This article analyzes the formation of neurotic states in mothers and their impact on the psychological
development of children. The study involved 334 mothers and their children. Using a set of psychodiagnostic methods,
depression, anxiety, aggressiveness, and parent—child relationships were examined. The results indicate that neurotic
states in mothers significantly affect the child’s experience of age crises and confirm the necessity of psychoprophylactic
and psychocorrectional interventions.

mother, child, neurotic state, psychological development.

AHHOTaums: B ctatbe aHanuanpyetca opMUpoBaHNE HEBPOTUYECKUX COCTOSIHWIA Y MaTepen 1 UX BAUSIHUE Ha NMCUXK-
yeckoe pasBuTue getein. B nccnegoBaHum npuHsanu yyactre 334 matepu u nx getn. C nomoLLbio KOMMMeKca ncuxogma-
THOCTMYECKUX METOAMK BbINK U3yYeHbl Aenpeccusi, TPEBOXHOCTb, arpeCCUBHOCTb M OCOBEHHOCTU AETCKO-POAUTENBCKNX
OTHOLLEHUI. Pe3ynkTaThbl nokasanu, YTo HEBPOTUYECKME NPOSIBNEHUS Y MaTEPEN CYLLECTBEHHO BNUAIOT HA MPOXOXAEHNE
peBEHKOM BO3PaCTHbIX KPU3UCOB M NMOAYEPKMBAIOT HEOBXOAMMOCTb NCUXOMPOMUMAKTUYECKON U MCUXOKOPPEKLIMOHHON
paboTbl.

Martb, peﬁéHOK, HEBPOTUYECKOE COCTOAHNE, NCUXNYECKOE pa3BUTHeE.

XXI asrda jamiyat taraqgiyoti va inson hayotining barqgaror rivojlanishi ko‘p jihatdan shaxsning psixik
sog‘lomligi, oila munosabatlarining mustahkamligi va ijtimoiy muhitning bargarorligiga bog‘liq hisoblanadi. Bu
jarayonda, aynigsa, ayolning — ona shaxsining psixoemotsional holati muhim ahamiyatga ega. Chunki ona
nafaqat biologik hayot manbai, balki farzandning birinchi psixologik muhiti, shaxsiy rivojlanishining asosiy
omili sifatida namoyon bo‘ladi. llmiy adabiyotlarda ko‘plab tadgiqgotchilar (Z. Freyd, E. Erikson, D. Vinnikott,
L. S. Vigotskiy va boshqalar) farzand rivojlanishida ona shaxsining o‘rni begiyos ekanini ta’kidlab o‘tganlar.
Xususan, nevrotik holatlar, depressiya va xavotir darajasining yuqori bo‘lishi onaning bola bilan munosabatlariga
salbiy ta’sir ko‘rsatib, uning yoshga doir inqgiroz davrlarini og‘irroq kechishiga olib kelishi mumkinligi ko‘rsatilgan.

O‘zbekistonda oila mustahkamligi, ayollar salomatligi va bola rivojlanishi masalalari davlat siyosatining
ustuvor yo‘nalishlaridan biri sifatida belgilangan. Prezidentimiz Sh. M. Mirziyoev tomonidan gabul gilingan gator
garor va farmonlarda ona va bola salomatligini muhofaza qilish, ularning ruhiy va jismoniy rivojlanishi uchun
qulay shart-sharoit yaratish dolzarb vazifa sifatida belgilanmoqgda. Bu esa tadgiqot mavzusining nafaqat nazariy,
balki amaliy ahamiyatga ham egaligini ko‘rsatadi. Bola rivojlanishi jarayonida eng muhim bosqichlardan biri —
yosh ingirozlaridir. Psixologiyada bolaning 1 yoshli, 3 yoshli, 7 yoshli va o‘spirinlik davridagi ingirozlar alohida
o‘rganiladi. Mazkur bosqichlarda bola mustaqillikka intiladi, o'z shaxsiy pozitsiyasini belgilaydi, yangicha ko‘nik-
malarni o‘zlashtiradi. Ammo agar onada ruhiy begarorlik, nevrotik holatlar yoki xavotir darajasi yuqori bo‘lsa,
bolaning ushbu ingirozlardan to‘g‘ri va yengil o‘tishi giyinlashadi. Shu bois mazkur muammo ilmiy izlanishlarda
tobora dolzarb ahamiyat kasb etmoqda.

Boshga tomondan, onalardagi nevrotik holatlarni chuqur o‘rganish nafagat psixologiya, balki tibbiyot, sotsi-
ologiya, pedagogika va sog‘lom turmush tarzi kabi sohalar bilan chambarchas bog‘liq. Chunki bu holat nafagat
bir shaxsga, balki butun oila muhitiga, uning ijtimoiy-igtisodiy rivojlanishiga ta’sir ko‘rsatadi. Jahon sog'ligni
saglash tashkiloti ma’lumotlariga ko‘ra, ayollardagi depressiya va xavotir holatlari dunyo aholisi o‘rtasida keng
tarqgalgan muammolardan biri bo'lib, ularning 30—40 foizida gayd etiladi. Bu ko‘rsatkich oilalardagi munosa-
batlar va bolalar rivojlanishi bilan uzviy bog‘lig.

Shunday qilib, ushbu tadgigotning dolzarbligi quyidagilar bilan izohlanadi:

*  Ona salomatligi va bola rivojlanishi o‘rtasidagi uzviy bog‘liglikni ilmiy asosda yoritish zarurati.
*  Nevrotik holatlar va ularning ona—bola munosabatlariga ta’sirini aniglashga bo‘lgan ehtiyo;.

*  Yosh ingirozlari davrida bolalarning ruhiy holatini yengillashtirish va ularni ijobiy tarzda yo‘naltirishning
muhimligi.

*  Ofzbekistonda amalga oshirilayotgan oila va ayollar salomatligini muhofaza qilish bo‘yicha davlat siyosati
bilan uyg‘unlik.

Demak, onadagi nevrotik holatlar va ularning bola yosh ingirozlari jarayoniga ta’sirini o‘rganish, bu
muammoga ilmiy-psixologik yondashuvni ishlab chigish ham nazariy, ham amaliy jihatdan muhim ahamiyatga
ega hisoblanadi.

Onalardagi nevrotik holatlarning bola psixik rivojlanishiga ta’siri masalasi ko‘plab xorijiy va mahalliy
tadqgigotchilar tomonidan o‘rganilgan. Psixologiya fanida bu masalaga oid turli yondashuvlar mavjud bolib,
ular bolaning shaxsiy rivojlanishi va emotsional bargarorligi bevosita oilaviy muhit bilan bog‘ligligini ko‘rsatadi.
Xorij olimlaridan Xek va Xess (1975) o'z tadgigotlarida nevrozlarni tezkor diagnostika gilish metodikasini ishlab
chiqib, ayollarda uchraydigan ruhiy taranglik va hissiy beqgarorlikning bola psixikasiga salbiy ta’sirini ta’kid-
laydi. Ularning fikricha, onaning ichki hissiy beqgarorligi bolaning ijtimoiylashuv jarayonida qo‘rquv, ishonchsi-
zlik va moslashuv giyinchiliklariga olib keladi. Varga va Stolin (1989) ota-ona va bola munosabatlarini chuqur
o‘rgangan. Ularning tadqiqotlari shuni ko‘rsatadiki, onadagi salbiy hissiy munosabatlar bolaning o‘zini gadrlash
darajasini pasaytiradi, ijobiy munosabat esa bolaning shaxsiy rivojlanishini rag'batlantiradi. G. Ayzenk (1987)
shaxsiy xususiyatlarni baholash orqali onalardagi yuqori darajadagi xavotir va agressiya bolaning ruhiy barqa-
rorligiga salbiy ta’sir ko‘rsatishini isbotlagan. Unga ko‘ra, ona shaxsida rigidlik va hissiy beqarorlik kuchay-
ganda bola shaxsida ham tajovuzkorlik va ishonchsizlik shakllanadi. S. Delingerning psixogeometrik testi esa
bolalarning shaxsiy xususiyatlari, oilaviy muhitga moslashuv darajasi va ijtimoiy xulg-atvori hagida gimmatli
ma’lumot beradi. Bu metod oilaviy iglimni tahlil gilishda samarali qo‘llaniladi.

O‘zbekistonlik psixolog olimlarning izlanishlarida ham ushbu muammo keng yoritiigan. Jumladan,
V. Karimova (2002) tomonidan olib borilgan tadqigotlarda oilaviy muhitdagi stress va ziddiyatlarning onalardagi
psixik beqarorlikni kuchaytirishi ta’kidlangan. U farzand tarbiyasida ona ruhiy salomatligining muhimligini
asoslab bergan. Shuningdek, R. Norqulova (2010) nevrotik holatlarning yosh davrlardagi o‘zgarishlarga
ta’sirini o‘rganib, bolaning inqiroz davrlarini ganday kechirishi onaning ruhiy holatiga bevosita bog‘liq ekanini
ko‘rsatgan. O‘zbekiston sharoitida o‘tkazilgan izlanishlarda shuningdek, ijtimoiy-igtisodiy omillar, oilaviy nizolar
va “uy bekasi sindromi” kabi psixologik holatlar onalarda depressiya va xavotirlanish darajasini oshirishi, bu esa
farzand psixik rivojlanishiga salbiy ta’sir ko‘rsatishi qayd etilgan. Adabiyotlar tahlili shuni ko‘rsatadiki:

« onaning ruhiy salomatligi bolaning shaxsiy rivojlanishida hal giluvchi omil hisoblanadi;
* nevrotik holatlar (xavotir, depressiya, agressiya, rigidlik) bola psixikasida beqarorlikni kuchaytiradi;
»  ota-ona va bola munosabatlari sifatining yuqoriligi bola yosh ingirozlarini yengil o‘tkazishga yordam beradi;

«  psixoprofilaktika va psixokorrektsion tadbirlarni amalga oshirish ona va bola psixologik farovonligini ta’min-
lashda muhimdir.

Tadgiqotda kompleks psixodiagnostik metodlar qo‘llanildi. Ularning asosiy magsadi — onalarda uchray-
digan nevrotik xususiyatlarni aniglash, ota-ona va bola munosabatlarini baholash hamda bolalarning emot-
sional rivojlanishini tahlil gilishdan iborat bo‘ldi. Xek va Xessning “Nevrozni ekspress-diagnostika qilish testi”
— mazkur metod yordamida ishtirokchilardagi nevrotik belgilarning darajasi tezkor aniglanib, ruhiy barqgarorlik
mezonlari baholandi. Bu testning afzalligi shundaki, u gisqa vaqt ichida nerv-psixik zo‘rigish darajasini ko‘rsa-

tadi. Varga-Stolin metodikasi — ota-onalarning bolalarga bo‘lgan munosabatini o‘rganishga yo‘naltiriigan. Unda
“qabul qilish — rad etish”, “hamkorlik — avtoritar nazorat” kabi mezonlar mavjud bo'lib, ular orgali ona va bola
o'rtasidagi emotsional munosabatlarning sifati baholandi. Yaxin-Mendeleyevichning “Xavotirlanish va depres-
siya so‘rovnomasi” — ushbu metodika onalardagi tashvishlanish va tushkunlik darajalarini aniglashda samarali
bo‘ldi. Aynigsa, ichki ruhiy taranglik va hissiy begarorlikning statistik tasvirini olishda yordam berdi. G. Ayzenk-
ning shaxsiy xususiyatlarni baholash metodikasi — xavotir, frustratsiya, agressiya va rigidlik kabi ko‘rsatkichlarni
o‘lchash imkonini berdi. Ushbu metod yordamida onalarning qaysi emotsional reaktsiyalari ustunligi va ular
bolalar bilan munosabatlarda qanday namoyon bo‘lishi aniglangan. Proyektiv metodlar: “Daraxt” testi hamda
“Oila rasmi” usullari — ular yordamida onalar va bolalarning ichki hissiy dunyosi, moslashuvchanlik darajasi va
oilaviy muhit hagidagi tasavvurlari ochib berildi. Psixogeometrik test — bolalarning shaxsiy xususiyatlari, liderlik,
empatiya yoki kommunikativlik darajalarini aniglashda ishlatildi. Metodlarning kombinatsiyalashgan qo‘llanishi
tadqigot natijalarini ko'p girrali tahlil qilish imkonini berdi.

Tadqgiqotda jami 334 nafar ona va ularning farzandlari ishtirok etdi. Ushbu keng gamrovli empirik tadgigot
natijalari ona va bola o‘rtasidagi munosabatlar tizimida nevrotik holatlar shakllanishining ko‘p qgirrali mexanizm-
larini ochib berdi. Onalardagi nevrotik holatlar Xek—Xess ekspress-testining natijalari shuni ko‘rsatdiki,
tadgigotda ishtirok etgan onalarning 55 foizida turli darajadagi nevroz yoki unga yugori moyillik aniglandi. Bu
ko‘rsatkich jamiyatda onalarning psixoemotsional barqarorligi yetarli darajada ta’minlanmayotganini anglatadi.
Uy bekalari va mehnat faoliyati bilan shug‘ullanmaydigan onalarda nevrotik belgilar ko‘prog namoyon bo‘ldi.
Ular orasida o‘zini gadrlash darajasining pastligi, ruhiy charchoq, ichki zo‘rigish va hayotdan gonigmaslik yuqori
ekani aniglandi. Ish faoliyati bilan shug‘ullanadigan, ijtimoiy faolligi yugori bo‘lgan onalarda esa nevrotik holatlar
ancha kamroq gayd etildi. Bu holat ijtimoiy rol va shaxsiy rivojlanish imkoniyatlarining ruhiy salomatlik uchun
ganchalik muhim ekanini ko‘rsatadi.

Ota-ona va bola munosabatlari Varga—Stolin metodikasi orqali aniglanishicha, 137 nafar ona (41%) o'z
farzandini to‘liq gabul qilib, unga nisbatan ijobiy munosabatda bo‘lgan. Ularda mehr-muhabbat, qo‘llab-quvvat-
lash, hamdardlik va birgalikda harakat gilish kabi sifatlar ustunlik qildi. Bu guruhdagi bolalarning ijtimoiy adap-
tatsiya darajasi yugori, emotsional bargarorligi esa mustahkam bo'lib chiqdi. 97 nafar ona (29%) esa farzandiga
nisbatan salbiy munosabat bildirgan. Ularda nazorat va jazolash usullari ustun, empatik qo‘llab-quvvatlash esa
yetarli darajada emas. Bu esa bolalarda o‘zini past baholash, ijtimoiy tortinchoqlik, xavotirchanlik va uyalchanlik
kabi alomatlarni kuchaytirdi. Qolgan 100 nafar ona (30%)da ikki ma’noli (ambivalent) munosabatlar kuzatildi.
Ular ba’zan farzandini qo‘llab-quvvatlagan, ba’zan esa qgattiqqo‘l va tanqidiy munosabat namoyon gilgan. Bu
kabi ziddiyatli aloqalar bolalarda izchil emas, beqaror emotsional holatlarni keltirib chiqgardi. Depressiya va
xavotirlanish darajalari Yaxin—Mendelevich metodikasi asosida olib borilgan tahlil shuni ko‘rsatdiki, ishtirok-
chilarning 37,7 foizi yuqori darajadagi depressiya holatini namoyon qilgan. Bu ularda hayotdan qonigmaslik,
ruhiy charchoq va motivatsiya pasayishi bilan bog‘liq holatlar ekanini ko‘rsatdi. Shu bilan birga, 31,2 foiz
onalarda yuqori xavotirlanish darajasi aniglandi.

Xavotirning yuqori bo‘lishi ularning farzandiga nisbatan ortigcha nazorat, ishonchsizlik va “g‘ayri real”
go‘rquvlar orqali namoyon bo‘ldi. Bu esa bolalarning ichki dunyosida xavotirning kuchayishiga, mustaqil garor
gabul gilishdan qochishiga olib keldi. Shaxsiy xususiyatlar (Ayzenk metodikasi) Ayzenk metodikasi natijalariga
ko‘ra, onalarning kamida uchdan birida xavotir, agressiya va rigidlik darajalari yuqori ekani gayd etildi. Psixo-
logik jihatdan bu holatlar bolalarga quyidagi tarzda ta’sir ko‘rsatdi: Xavotirchan onalar farzandlarida ham
ortigcha tashvish va himoya mexanizmlarini shakllantirdi; Agressiv reaksiya ko‘rsatgan onalar bolalarda ham
tajovuzkorlik va ijtimoiy ziddiyatlarga moyillikni kuchaytirdi; Rigidlik ko‘rsatkichi yuqgori bo‘lgan onalar farzand-
lariga nisbatan gattiqqo'l, kelishuvsiz va talabchan munosabat namoyon etgan, bu esa bolalarda o'z fikrini erkin
bildirish imkoniyatini cheklagan. Bolalardagi xususiyatlar Psixogeometriya testining natijalari bolalarning ichki
resurslari va munosabatlariga oid giziqarli ma’lumotlarni berdi.

Dumaloq shaklni tanlagan bolalarda empatiya, mulogotchanlik va ijtimoiy moslashuvchanlik kuchli bo‘lgan.
Ular oilada mehr va qgo‘llab-quvvatlash ko‘proq his etilgan muhitda o‘sganlar. Uchburchak shakini tanlagan
bolalarda liderlik xislatlari namoyon bo‘lgan. Lekin ularning liderligi sog‘lom muhitda ijobiy yo‘nalish olgan,
muammoli muhitda esa agressiya va nazorat istagiga aylangan. “Oila rasmi” testlari bolalarning ichki hissiy
munosabatlarini yanada ravshan ko‘rsatdi:

*  sog‘lom muhitda bolalar oilani bir butun, mehrli va uyg‘un tasvirlagan;

* ruhiy begaror muhitda esa ayrim bolalar oila a’zolarini ajratgan, xo‘rlanish, emotsional masofa va tartibsi-
zlik belgilarini aks ettirgan.

Olib borilgan tadgiqotning qiyosiy tahlili shundan dalolat berdiki:
*  Ona shaxsidagi nevrotik holatlar bolaning psixoemotsional rivojlanishiga to‘g‘ridan-to‘g'ri ta’sir giladi;

»  Xavotir, depressiya va agressiya alomatlari yuqgori bo‘lgan onalar farzandlarining yosh ingirozlarini og‘irroq
kechirishi kuzatildi;

* Ruhiy barqarorligi mustahkam bo‘lgan onalar farzandlari emotsional jihatdan ham, ijtimoiy moslashuv
nugtai nazaridan ham bargarorlik namoyon etdi;

* Ambivalent munosabatlar esa bolalarda izchillikka ega bo‘lmagan, beqaror shaxsiy xislatlarni kuchaytirdi.

Shunday qilib, ushbu tadgiqot natijalari ona va bola o‘rtasidagi munosabatlarni chuqur tahlil gilish, ona
salomatligini muhofaza qilish va psixokorreksion tadbirlarni yo‘lga qo‘yish zarurligini yanada ravshanlashtirdi.

Olib borilgan tadgigot natijalari shundan dalolat berdiki, ona va bola o‘rtasidagi psixoemotsional alogalarda
onaning ruhiy holati hal giluvchi omil hisoblanadi. Nevrotik holatlar — depressiya, xavotirlanish, ichki zo‘rigish
va agressiya — nafagat onaning shaxsiy salomatligiga, balki farzandning yosh ingirozlarini kechirish jarayoniga
ham bevosita ta’sir ko‘rsatadi. Amaliyotda kuzatilgan holatlar shuni ko‘rsatadiki, onalardagi ichki ruhiy bega-
rorlik bolalarda turli ko‘rinishda namoyon bo‘ladi: uyg‘oglikda xavotir, tushunarsiz go‘rquy, ijtimoiy munosabat-
larda tortinchoqlik, ozini past baholash, agressiya yoki izolyatsiya. Bu esa ularning ijtimoiy adaptatsiyasi va
shaxsiy rivojlanishiga jiddiy to‘siglar yaratadi. Shu bilan birga, olib borilgan tadgigotning ilmiy-nazariy ahami-
yati ham katta. U inson ruhiyatining uzviy birligi va oilaviy muhitdagi alogalarning kuchli ta’sirini yana bir bor
tasdiglab berdi. Bolada kuzatiladigan ko‘plab nevrotik alomatlarning ildizi ona shaxsidagi ruhiy beqarorlik bilan
bog'lig ekani aniglandi. Bu holat psixologiya fanining zamonaviy yo‘nalishlaridan biri — oilaviy psixologiya va
tibbiy psixologiya sohasida yangi tadgiqotlar uchun poydevor yaratadi.

Amaliy jihatdan esa, oilada sog‘lom ruhiy muhitni ta’'minlash, onalarning psixoemotsional barqarorligini
mustahkamlash va ularga muntazam ravishda psixoprofilaktik yordam ko‘rsatish juda muhim. Buning uchun
quyidagi tavsiyalar ishlab chiqildi:

1) Psixoprofilaktika dasturlari — ona va bola uchun mo‘ljallangan guruh mashg‘ulotlari, treninglar va psixoe-
dukativ seminarlar orgali nevrotik holatlarning oldini olish.

2) Psixodiagnostika amaliyoti — har bir ona va bola bilan individual ishlash, ularning ruhiy holatini erta aniglash
va zarur yordamni ko‘rsatish.

3) Psixokorreksion tadbirlar — stressni boshqarish, emotsional tarbiya va konstruktiv mulogot ko‘nikmalarini
shakllantirishga qaratilgan amaliyotlar.

4) Oilaviy maslahatlar — er-xotin munosabatlaridagi ziddiyatlarni bartaraf etish, ota ishtirokini kuchaytirish,
bolaga nisbatan umumiy yondashuvni uyg‘unlashtirish.

5) ljtimoiy go‘llab-quvvatlash — jamoatchilik, ta’lim va tibbiy muassasalarda onalar uchun psixologik xizmatlarni
yo‘lga qo'yish.

Natijalardan kelib chiqib aytish mumkinki, ona va bola o‘rtasidagi sog‘lom ruhiy munosabatlar fagat oila
uchun emas, balki jamiyatning barqaror taraqqiyoti uchun ham asosiy shart hisoblanadi. Chunki barqaror shaxs
— bargaror avlodni, bargaror avlod esa jamiyatning ijtimoiy va ma’naviy rivojlanishini ta’'minlaydi. Shu tariga, olib
borilgan tadqigot ilmiy-nazariy jihatdan ham, amaliy-pedagogik va psixokorreksion jihatdan ham yuqori ahami-
yatga ega bo'lib, kelgusida psixologiya va tibbiyot sohalarida kompleks tadqigotlarni davom ettirish zarurligini
ko‘rsatadi.

Foydalanilgan adabiyotlar ro‘yxati:

1. Melibayeva, R. N., Narmetova, Y. K., Bekmirov, T. R., & Abdumutalibova, M. M. (2023). Oilalarda nevrotik buzilishlar
sabablari va ularni bartaraf etish usullari. Scientific Journal of Applied and Medical Sciences, 2(12), 695-699.

2. Bbekmwupos, T. P. (2023). Ncuxonornyeckas TpaBma y aeten kak paktop HeBposa. Academic Research in Educational
Sciences, 4(TMA Conference), 739-744.

3. bBexkmupos, T. (2021). MNMcuxonoruyeckme ocobeHHOCTN HEBPO30B y nogpocTkoB. ObwecTBo v MHHoBauun, 2(10/S),

541-547. https://doi.org/10.47689/2181-1415-v0l2-iss10/S-pp541-547

Bekmupos, T. P. (2021). HeBpo3 — 3aboneBaHne? YTo HaMm HyHO 3HaTb 0 HEM. NHTepHayka, 41(217), 77-78.

Bekmupos, T. P. (2019). Professional pedagogy of higher education as an important factor. UutepHayka, (44-2), 61-62.

Hypmaros, A., & bekmupos, T. (2021). Pa3BuTre kpeatuBHocTu ByayLiero yuntens B npouecce... (Doctoral disserta-

tion, ToLKeHT).

7. Bekmiroyv, T. R. (2020). Psychological features of adaptation and integration of children with developmental...

8. Bbekmupos, T. P. (2023). HekoTtopble ocobeHHOCTM HeBpo3a 1 npodumnakTmka. Academic Research in Educational Sci-
ences, 4(TMA Conference), 878-885.

oas

503



13.00.00
13.00.01
13.00.02
13.00.03
13.00.04
13.00.05
13.00.06
13.00.07
13.00.08
13.00.09
07.00.00
19.00.00
01.00.00
02.00.00
03.00.00
09.00.00
10.00.00
11.00.00

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)
Maxsus pedagogika

Jismoniy tarbiya va sport mashg‘ulotlari nazariyasi va metodikasi
Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosgichlari bo‘yicha)
Ta’limda menejment

Maktabgacha ta’lim va tarbiya nazariyasi va metodikasi

ljtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari




=y

AKTABGACHA VA
AKTAB TA'LIMI

Mas’ul muharrir: Ramzidin Ashurov

Ingliz tili muharriri: Murod Xoliyorov
Musahhih: Alibek Zokirov

Sahifalovchi va dizayner: Iskandar Islomov

2025. Ne9

© Materiallar ko‘chirib bosilganda “Maktabgacha va maktab ta’limi” jurnali manba sifatida
ko‘rsatilishi shart. Jurnalda bosilgan material va reklamalardagi dalillarning anigligiga mualliflar
ma’sul. Tahririyat fikri har vagt ham mualliflar fikriga mos kelamasligi mumkin. Tahririyatga
yuborilgan materiallar gaytarilmaydi.

“Maktabgacha va maktab ta’limi” jurnali 26.09.2023-yildan
O‘zbekiston Respublikasi Prezidenti Adminstratsiyasi huzuridagi
Axborot va ommaviy kommunikatsiyalar agentligi tomonidan
NeC-5669363 reyestr ragami tartibi bo‘yicha ro‘yxatdan o‘tkazilgan.
Litsenziya ragami: Ne 136361.

Manzilimiz: Toshkent shahar, Yunusobod tumani
19-mavze, 17-uy.



